
Kirish. Xalq og’zaki ijodining janri sifatida ertak yuqori aksiologik imkoniyatlarga ega.
U muayyan mamlakatning lingvistik, mafkuraviy, tabiiy-geografik o‘ziga xosligi va madaniy-
etnik o‘ziga xosligini o’zida mujassam etadi. Ertak o‘zining “kundalik” magsadini o‘yin-kulgi va
ta’'lim sifatida belgilab, o‘quvchini badiiy muhit yordamida jamiyatning aksiologik ko‘rsatmalari
tizimi bilan tanishtirish orqali tarbiyaviy funksiyani amalga oshiradi. Matnning g‘oyaviy-badiiy
o‘ziga xosligini ochib berishda adabiy asarning onomastik komponenti muhim o‘rin tutadi.
Ertak janridagi asarlarning antroponimik korpusini va qahramonlarning xulqg-atvor
xususiyatlarini tahlil qilish asarni chuqurroq tushunishga, o‘quv motivatsiyasini oshirishga,
o‘quvchining tanqidiy fikrlashini rivojlantirishga yordam beradi va nuqtai nazardan, atrofdagi
vogelik bilan bog'liq bo‘lgan badiiy haqigatni modellashtirishga yordam beradi [1].

Ingliz xalq ertaklarida ko‘pincha bosh gqahramon inson bo‘ladi, biroq hayvonlar ham
bosh gqahramon sifatida uchrashi mumkin. Odatda mushuk, it, echki, ho‘kiz, xo‘roz kabi uy
hayvonlari gahramon sifatida ko‘riladi. Bundan tashqari, mifologik mavjudotlar ham bosh

gqahramon bo‘lishi mumkin, masalan, Tom Thumb (kichik gahramon), dev (katta maxluq) yoki
shayton. Ba’zi hollarda esa predmetlar ham bosh gqahramon sifatida tasvirlanadi, masalan,
“Janob Uksus” ertagidagi uksus (sirka).

Britaniya sehrli ertaklarida bosh qahramon ko‘pincha oddiy dehqon, fermer, ovchi yoki
baliqchi sifatida ko‘rsatiladi. Bu qahramonlar ko‘pincha jamiyat hayotidagi kundalik
jarayonlarni boshdan kechirgan va ular orqali hayotning turli tomonlarini aks ettiradi. Bunday
ertaklarda hayvonlarning roli juda kam, hatto sehrli yordamchi yoki sehrli buyum sifatida ham
kam uchraydi. “Malla Ettin” ertagidagi qarg‘a esa bunday holatlardan bittasi. Shuningdek, bu
ertaklarda yangi personajlar paydo bo‘la boshlaydi va ularning soni ko‘payadi; masalan,
“Naughty princess” ertagida lakey obraziga duch kelish mumkin.

Adabiyotlar tahlili va metodologiya. Britaniya ertaklarining nomlari, gahramonlar
ismlarining xususiyatlari, ularning kelib chiqishi, ma’nosi va tuzilishini o‘rganish orqali bu
ertaklarning o‘ziga xosligi aniqlanadi. Ko‘pchilik sehrli ertaklar oz bosh qahramonlarining
nomlari bilan ataladi. Masalan, “Tam Lin” (ya’ni “kuyov”), “Tom Tit Tot” (“yordamchi”), “Malla
Ettin” (“antagonist”). Shuningdek, ertak bosh qahramonining lagabiga garab ham nomlanishi
mumKkin, bunda uning xarakterining muayyan jihatiga e’tibor garatiladi (“Naughty princess”,
“Dangasa go‘zal va uning xolalari”).

Ingliz xalq ertaklari qahramonlari struktur jihatdan 3 xil komponentli ismlar bilan
ataladi:

1) bir komponentli ismlar;

2) ikki komponentli ismlar;

3) uch komponentli ismlar.

Ingliz xalq ertaklarida gahramonlarning ismlari aksariyat xollarda bir komponentlidir.
Ingliz ertaklarida ismlar kanonik bo‘lib, kelib chigishiga ko‘ra grek va lotin tiliga borib taqaladi.
Bunday ismlar oddiy gishloq odamlari yoki ingliz xalqining tipik vakillariga xos bo‘lib, personaj
xarakterini ifodalash uchun ishlatiladi: Jack / Jek, John / Jon, Jenny / Jenni, Mary / Meri,
Valentine / Valentin, Margaret / Margaret:

“A lad named Jack was once so unhappy at home through his father’s illtreatment, that
he made up his mind to run away and seek his fortune in the wide world” (Jek ismli yigitcha
otasining unga nisbatan yomon munosabatidan o‘zini baxtsiz his gilardi va shuning uchun u
uyidan qochib ketib, katta dunyoda o‘z baxtini qidirishga qaror qiladi) [2].

Shuningdek, Jek ingliz ertaklarida eng ko‘p uchraydigan ismdir:

“Jack... er...not Jack... but - whatever - we’ll call him Jack anyhow. Don’t make a matter...”
(Jekmi... E.. Jyekmasmi... baribir emasmi, nima bo‘lganida ham uni Jek deb chagiramiz.
Muammo chiqarmanglar) [3].

“There lived formerly in the County of Cumberland a nobleman who had three sons, two
of whom were comely and clever youths, but the other a natural fool, named Jack” (Bir zamonlar
Kamberlend grafligida bir olijanob kishi yashagan ekan. Uning uch o‘g‘li bo‘lib, ularning ikkitasi
chiroyli va aqlli ekan, uchinchisi esa o‘taketgan ahmoq ekan va uning ismi Jek ekan) [2].

Shuningdek, sehrli ertaklarda miflardan o‘tib kelgan ismlar ham ishlatiladi: Wrekin /
Ryokin, Olwen / Olven, Guleesh / Gulesh, Musha /Musha, Menw /Menv, Teirgwaeth / Tirgvet,
Fin /Fin, Cormac / Kormak va boshgalar:

“She foretold to her stepson, Kuhuch, that it was his destiny to marry a maiden named
Olwen, or none other” (U o‘gay 0‘gli Kuuchuga Olven ismli qizga uylanishini, boshqa hech kimga
uylanolmasligini bashorat qiladi) (Jacobs 2009, 100).

Muhokama va natijalar. Bogard (“Boggard”) — bu ingliz quyi mifologiyasida uy
farishtasi sifatida qaraladi. Oksford lug‘atida Bogard "bugbear" deb ta'riflanadi, ya’'ni har
ganday qo‘rqgituvchi mavjudot. Ular uzun sariq tishlarga va yumshoq paxtaga o‘xshash junlarga
ega bo‘lib, qorong‘uda ko‘zlari porlaydi deb tasvirlanadi. Bogardlar odatda yolg‘iz yashashni
ma’qul ko‘rishadi, chunki ular bir-birlari bilan yaxshi chigishmaydi. Ular yashaydigan uy
egalariga nisbatan do‘stona munosabatda bo‘lishiga qaramay, zararli odatlari va yomon xulq-
atvori bilan ajralib turadi. Masalan, ular tunda yotogxonaga kirib, odamlarning yuzlariga nam
va sovuq qo‘llari bilan tegib, yopiq ko‘rpalarni yopinchasidan tortib olishadi. Agar
g‘azablanishsa, hatto uy ichidagi idishlarni sindirib yuborishlari ham mumkin.

Shuningdek, afsonalardan ertaklarga ko‘chgan ismlar ham mavjud:

“Arthur, King of England, was a good king and a great warrior” (“Angliya qiroli Artur
yaxshi girol va buyuk jangchi edi”) (Jacobs 1895, 67).

“Long before Arthur and the Knights of the Round Table, there reigned in the eastern
part of England a king who kept his Court at Colchester” (“Artur va Aylana Stol ritsarlari
davridan ancha avval Angliyaning sharqiy qismini boshqaruvchi bir girol bo‘lib, uning saroyi
Kolchesterda joylashgandi”) [2].

Sehrli ertaklarda tez-tez uchraydigan ism turlaridan biri — ikki gismdan tashkil topgan
ismlardir. Bunday ismlar odatda ism va lagabdan iborat bo‘ladi. Lagablar esa ko‘pincha
personajning soch rangi, bo‘y-basti yoki boshqa tashqi xususiyatlarini ifodalaydi. Masalan, Jack
Hannaford, Jack Turnip, Jack the Fool, Lazy Jack, Canny Jack, Jack the Farmer, Jack the Robber,
Daft Jack, Clever Jack kabi ismlar bunga misol bo‘la oladi.

“The eldest and second eldest were cunning clever fellows, but they called the youngest
Jack the Fool, because they thought he was no better than a simpleton” (“Katta va o‘rtancha
akalar ayyor va aqlli yigitlar edilar, ammo kenja ukani ular tentak Jek deb chaqirishardi, chunki
ular Jekni o‘ta sodda va omi deb o‘ylashardi”) [2].

Ba’zan ismga yashash joyi ham qo‘shilishi mumkin, masalan, Jack o‘ Kent (Djek o‘ Kent).

Qahramonlar ismidagi yashirin ma’nolarni aniglash uchun ko‘pincha adabiyot, lug‘atlar
yoki boshqa tillar hamda madaniyatlarni bilish kerak bo‘ladi. Masalan, Mallasoch Ettin — bu
ulkan odamning ismi bo‘lib, “ettin” so‘zi qadimgi ingliz tilida ulkan, yirik degan ma’noni
anglatadi: “...extinct since 16c., from O.E. eoten - giant, monster”. Shu sababli, bu ismning
so‘zma-so‘z tarjimasi “Mallasoch ulkan odam” degan ma’noni beradi.

“The Red Ettin of Ireland Once lived in Ballygan, And stole King Malcolm’s daughter, The
king of fair Scotland” (“Bir kuni Balliganda yashovchi irlandiyalik Malla Ettin Buyuk Shotlandiya
qgiroli Malkolmni qizini o‘g‘irlaydi) [2].

Shuningdek, ertak syujetining asosiy elementini kuchaytirib berishga xizmat qiluvchi
murakkab laqabli ismlar ham uchraydi (Qamish Shapka - Cap O'Rush).

Uch komponentli ismlar ingliz sehrli ertaklarida kam uchraydi. Bular odatda personajga
boshlang‘ich xarakteristika beruvchi murakkab laqabli ismlardir. Materiallar tahlili shuni
ko‘rsatadiki, ingliz ertaklari ular kam uchraydi va ular ism va murakkab laqablardan tarkib
topgan (Jack the Giant-Killer / Jek Devlar Kushandasi), yoki murakkab familiya va ismdan
tashkil topgan (Manny Mac Gragh / Menni Mak Graf):

“John Garve Macgillichallum, of Rayaz, was an ancient hero of great celebrity” (Rayazlik
Jon Garv Makgillikalum gadimgi eng mashhur gahramon bo‘lgan) (Douglas 1901, 218).

“When the magistrates heard of this they made a declaration he should henceforth be
termed Jack the Giant’Killer” (Amaldorlarga bu xabar yetib borgach, ular o‘sha paytdan boshlab
uni Jek Ulkan odamlar kushandasi deb atash haqida e’lon qildilar) [2].

Bunday ismlarga yana murakkab familiyali ismlar ham kiradiki, bu ertak poetikasida
yangilikdir (Menni Mak Graf -Manny MacGragh).

Ingliz xalq ertaklari gahramonlari ismlari semantik jihatdan ham ma’lum bir guruhlarga
birlashtirilishi mumkin:

1) odamlarning shaxsiy ismlari ingliz xalq ertaklarida tez-tez qo‘llanilishi bilan ajralib
turadi. Masalan: Jack (Djek), John (Djon), Bill (Bill), Tom (Tom), Jenny (Djenni), Molly (Molli),
Betty (Betti), Kate (Keyt).

2) kanonik bo‘lmagan ismlar. Bu ismlar odatda mifologik hikoyalar gahramonlariga yoki
inson bo‘lmagan mavjudotlarga beriladi: Rowland, Fionn, Florentine, Dando va boshqalar.

3) gipokoristikalar - shaxs ismlarining qisqartirilgan shakllari (Betty (Betti), Tom
(Tom), Jack (Jyek), John (Jon) - ertak rivoyati doirasida oddiy qishloq aholisiga murojaat qgilish
uchun ishlatiladi, ular odatda ingliz xalq ertaklarining bosh qgahramonlari hisoblanadi.
Antroponimning to‘liq (rasmiy) shaklidan farqgli o‘laroq, gipokoristika kundalik muloqotda eng
kop qo‘llaniladi. Ular muloqotchilar - bir xil ijtimoiy muhit yoki yosh guruhining vakillari
tomonidan qo‘llaniladi va suhbat ishtirokchilari orasidagi masofani gisqartiradi.

4) turli lagablar. Lagablar ham oz ichida uch turga bo‘linadi:

a) qahramonlarning tashqi ko‘rinishini tavsiflovchi laqgablar: Cap o Rushes (Qamish
qalpoq), Tattercoats (Juldurkiyim), Tom Thumb (Tom barmogqbola), Teeny-Tiny (Mittivoy) va
boshqalar.

b) qahramonlarning intellektual qobiliyatlari, shaxsiyati va xatti-harakatlarini
tavsiflovchi lagablar: Silly Willy (Tentak Uilli), Kate Crackernuts (Ket-garsildoq), Lazy Jack
(Dangasa Jek), Simpleton Peter (Sodda Piter) va boshqalar.

Bu ertak gahramonlari ismlarining tavsiflovchi komponentlari yetarlicha semantik
yukka ega bo‘lib, kitobxonga bu gahramonlarning o‘ziga xos xususiyatlarini ular bilan birinchi
uchrashgandanoq to‘liq his qilish imkonini beradi.

v) gahramonlarni jamiyatdagi mavqeiga ko‘ra tavsiflovchi laqablar: Earl Mar (Graf Mar),
Lord Lathom (Lord Leytom), Lord Lambton (Lord Lemton) va boshqalar. Bunda ismlar oldi
komponentlarining semantikasi personajlarning jamiyatdagi mansab va titullarini bildiradi [1].

Ingliz xalq ertaklarida biz uchun g‘ayritabiiy ko‘rinadigan motivlar mavjud. O‘zbek xalq
ertaklarida qahramonlar ko‘pincha kimnidir yengish, boylikka ega bo‘lish yoki biror mahoratga
ega bo'‘lish uchun harakat qilsa, ingliz ertaklarida bunday maqgsadlar kam uchraydi. Aksincha,
ingliz  ertaklaridagi qahramonlar ko‘proq muayyan burchni bajarish  yoki
muvaffaqiyatsizliklardan qochishga intiladi va aynan shu sababli voqgealar rivojlanadi.

Bir tomondan, bu elementlar syujetning sodda va tushunarli bo‘lishini ta’'minlaydi.
Boshqa tomondan esa, qahramonlar afsonaviy obrazlardan oddiy, kundalik hayotdagi
insonlarga yaqinroq bo‘ladi. Ingliz ertaklarida esa nozik va istehzoli ingliz hazillari aniq ko‘zga
tashlanadi — ular biroz g'alati va ba'zida eksantrik bo‘lishi mumkin. Syujetda ko‘plab kulgili
burilishlar va qiziqarli tafsilotlar mavjud. Masalan, “Uch aqlli bosh” ertagida qahramonlar
ketma-ket ahmoqona harakatlar qiladi, “Dik Uittington va uning mushuki” ertagida esa oddiy

mushuk o‘zining sarguzashti orqali katta boylikka erishadi. Mashhur ingliz ertagi “Uch cho‘chqa
bolasi”da (Three Little Pigs) inglizlarning uylariga bo‘lgan munosabati juda yorqin va samimiy
tarzda tasvirlangan.

Xulosa. Xulosa qilib aytganda, ertak janri ingliz adabiyotining takrorlanmas va o‘chmas
nodir asarlari hisoblanib, xalgning orzu-umidlari, kechinmalari, giyinchiliklarini o‘zida ifoda
etib ko‘p asrlardan beri shakllanib kelmoqda. inglizlar faktlarni yaxshi ko‘radigan sinchkov xalq
hisoblanadiki, bu hatto ularning ertaklarida ham o‘z aksini topgan. Ingliz ertaklari turli faktlar
va detallarga juda boy. Ba’zida butun bir ertak vaziyat tasviri va faktlar ustiga quriladi, yechim
esa berilmasligi mumkin. Ko‘pincha, syujetlarda kutilmagan burilishlar kuzatiladi. Hattoki,
ertakdagi vogea-hodisalar hagiqatan ro‘y berayotgandek mayda-chuyda detallarigacha hikoya
qilinganligi sababli sehrli ertaklar ham oddiy odamlar hayotidan so‘zlangan oddiy hikoyalar
kabi o‘qiladi.

